
PULIHAN SA MALANGKOBON-SA-TANAN, MASANGKARONG CRISTO 
ANG KULTURA ALANG SA USANG BAG-ONG TAWO

Mensahe 3

Ang Inug-umol sa Usang Bag-ong Tawo—
ang Malangkobon-sa-tanan, Masangkarong Cristo nga Mopuli sa Kultura

Basahong Kasulatan: Col. 1:15-18, 27; 2:9-10, 16-18; 3:4, 10-11

I.	 Kon tun-an nato pag-ayo ang basahon sa Colosas, makita nato nga ning 
basahona naghisgot si Pablo sa natagong butang nga kultura sa tawo:

A.	 Ang paggamit ni Pablo sa pulong luog sa Colosas 3:11 kusganong nagpakita nga 
naghisgot sa kultura kining Sulata.

B.	 Ang kultura mao ang sistematikong pamaagi nga naugmad nato aron maanaa 
ug mabuhi ta—Gen. 4:16-22:  
1.	 Ang kultura mao ang walay-pagkamatikod nga pagkinabuhi sa tanang 

tawo—Efe. 2:2-3; 4:17.
2.	 Naimpluwensyahan sa ilang kultura ang mga tawo sa tibuok kalibotan. 

C.	 Maingon nga kusganong niimpluwensya sa mga magtutuo sa Colosas ang kul-
tura, kusganon sab kining nag-impluwensya nato karon—Col. 2:8-10, 16-18:
1.	 Sa walay pagkamatikod, naimpluwensyahan ta sa kulturang natawhan 

nato; bahin sa atong pagkatawo ang mga elemento ning kulturaha—Gal. 
4:3, 9; Col. 2:8, 20.

2.	 Sa pagsulod nato sa iglesiahanong kinabuhi, gidala nato ang atong kultura, 
ug inanayng nakadaot sa pagpahimulos nato ni Cristo ug sa iglesiahanong 
kinabuhi kining kulturaha. 

3.	 Sa usa ka bahin, gipulihan na sa kultura si Cristo nga bugtong-talagsaong 
elemento sa iglesiahanong kinabuhi—v. 8; 3:11:
a.	Sa wala tuyoa ug sa walay pagkamatikod, gimahal natong tanan ang 

atong kultura ug gipakabililhon pag-ayo ang espesyal nga kulturanhong 
kagikan nato. 

b.	Diha sa iglesiahanong kinabuhi gipulihan si Cristo sa kultura labaw sa 
bisan unsang butang—v. 11.

II.	 Gipadayag sa basahon sa Colosas nga ang malangkobon-sa-tanan, masang-
karong Cristo maoy tanan sa pamatigayon sa Dios—1:15-18, 27:

A.	 Nagkinahanglan tag klarong panan-awon ning kahibulongang Cristo nga maoy 
tanan nato. 

B.	 Motapos kining panan-awona sa impluwensya sa kultura sa pagsinati nato ni 
Cristo ug sa iglesiahanong kinabuhi, ug imbis mga tawong edukado, mahimo 
tang mga tawong naokupahan, napanag-iya, ug nasuropan ni Cristo—3:11.

III.	 Ang nag-una-sa-tanan, malangkobon-sa-tanan, masangkarong Cristo mao 
ang atong kinabuhi ug ang bugtong-talagsaong inug-umol sa usang bag-
ong tawo—vv. 4, 10-11:

A.	 Si Cristo ra gyod ang inug-umol sa iglesia nga bag-ong tawo; si Cristo ra gyod 
nga malangkobon-sa-tanan, masangkaron, ang sulod sa iglesia—1:15-18; 2:9-10.



B.	 Ingon nga atong kinabuhi ug ang inug-umol sa usang bag-ong tawo, gipulihan sa 
malangkobon-sa-tanan, masangkarong Cristo mismo ang atong kultura—3:11.

C.	 Ang lugwa sa pagpahimulos nato ni Cristo nga atong pahat mao nga masinati 
nato Siya ingon nga sulod ug inug-umol sa usang bag-ong tawo, ug sa kataposan, 
mahimong inug-umol sa bag-ong tawo ang Cristong napahimuslan nato—1:12; 
3:11.

D.	 Matod pa sa Colosas 3:11, diha sa bag-ong tawo walay posibilidad nga maanaa 
gihapon ang daghang kalainan sa kultura:
1.	 Walay mga kalainan sa kultura diha sa usang bag-ong tawo, kay inumol man 

ni Cristo ang tanang bahin sa bag-ong tawo—v. 11.
2.	 Diha sa iglesia nga bag-ong tawo, walay luna alang sa mga kalainan sa 

rehiyon, kultura, o nasod ba ug walay luna alang sa bisan unsang kaliwat, 
nasyonalidad, kultura, o pagkabutang ba sa katilingban.

E.	 Kay si Cristo man ang bugtong-talagsaong inug-umol sa bag-ong tawo, wala 
gyod untay mga kalainan diha sa mga magtutuo nga bahin ning bag-ong tawo, 
ug wala gyod untay mga kalainan diha sa kaiglesiahan—1 Cor. 4:17; Bug. 1:12, 
20; 22:16. 

IV.	 Isip inug-umol sa bag-ong tawo, si Cristo ang tanan ug naa sa tanan; si 
Cristo ang tanang bahin, ug naa Siya sa tanang bahin—Col. 3:11:

A.	 Diha sa iglesia nga bag-ong tawo, si Cristo ang tanang tawo ug naa Sab siya sa 
tanang tawo—1:27; 3:11.

B.	 Sa usa ka bahin, diha sa bag-ong tawo walay luna alang sa natural nga tawo, 
kay si Cristo man ang tanang bahin.

C.	 Sa laing bahin, kay naa man si Cristo sa tanan nagpakita kini nga naa pa gi-
hapon ang mga bahin, dili nga walay Cristo kondili ingon nga mga tawong gipuy-
an ni Cristo—1:27.

D.	 Himoon ngani nato si Cristo nga kinabuhi ug pagkaumol nato, lalom natong 
mabati sa sulod nga nausa ta ni Cristo ug kita si Cristo, ug sa samang higayon, 
mas lalom pa ngani natong mabati nga naa nato si Cristo—3:4.

E.	 Diha sa iglesia nga bag-ong tawo, si Cristo ang tanan; nagpasabot kini nga mau-
mol gyog Cristo ang tanang magtutuo—1:15-18; 2:16-17; 3:4, 10-11:
1.	 Matuhopan, masuropan, gyod unta ta ni Cristo, ug organico gyod unta Siyang 

maumol sa atong pagkatawo—Gal. 4:19; Efe. 3:17.
2.	 Sa kapulihay, mapulihan ta ni Cristo, ug unya, sa realidad, mahimong tanan 

ug naa sa tanan si Cristo; mahimo Siyang tanang bahin sa bag-ong tawo—
Col. 3:11.

F.	 Ang bag-ong tawo mao si Cristo nga naa sa tanang balaan nga nagtuhop ug 
nagpuli nato hangtod mawala ang tanang natural nga kalainan, ug maumol ang 
tanan ni Cristo—Gal. 4:19; Efe. 3:17; Col. 1:27.    

G.	 Kon duna tay panan-awon sa malangkobon-sa-tanan, masangkarong Cristo ug 
igong kasinatian ni Cristo, praktikal nga maanaa nato ang usang bag-ong tawo, 
ug maamgohan nato ang kinabuhi sa bag-ong tawo—3:10-17; Filem. 10-16.

H.	 Kon si Cristo ang pagkinabuhi sa tanang balaan, nan, Siya ray maanaa sa bag-
ong tawo, ug magkinabuhi Niya ang tanang balaan bisan unsa pay nasyonalidad 
nila; unya sa tinuod ug praktikal gyod, si Cristo ang tanang bahin sa bag-ong 
tawo—Col. 3:11; Fil. 1:21.   

V.	 Ang Bag-ong Jerusalem maoy kataposang kahingpitan sa usang bag-ong 
tawo—Efe. 2:15-16; 4:24; Col. 3:10-11; Bug. 21:2, 9-10:

A.	 Sa mahimo na tang Bag-ong Jerusalem, magpahimulos ta sa kinabuhi sa uniber-
sohanong usang bag-ong tawo. 

B.	 Makatilaw ta karon ning pagpahimulosa kon hatagan natog higayon ang ma-
langkobon-sa-tanan, masangkarong Cristo nga mopuli sa atong kultura, mou-
mol nato sa Iyang Kaugalingon, ug mohimo natong tanan nga bahin sa usang 
bag-ong tawo sa realidad ug sa praktikal gyod—Col. 1:27; 2:10; 3:4, 10-11.




